
»Tit hava etið øll chipsini! Tit hava 
etið øll chipsini! Tykkara feitu lort­
ungar, tit hava etið øll kipsini!«

Hóast málburðurin kann vera 
nakað harður, so er ikki ilt millum 
áskoðararnar hjá liðunum báðum.

Skemtisøgurnar fingu eisini 
bein at ganga á og fólk fóru at tosa 
um, at chipsini vóru í køkinum, men 
noktaðu at hita upp, eins og Carlos 
Tevez móti Bayern München.

 
Seinni hálvleikur
Í seinna hálvleiki er Newcastle 
nær við at minka um munin og tú 
situr við eini kenslu av, at eydnast 
tað teimum, so kunnu teir gott fáa 
eitt stig. Men tá Hatem Ben Arfa 
rakar stongina úr góðari støðu, so 
er tað helst eisini ein ábending um, 
at hetta verður ikki dagurin hjá 
teimum.

Eitt korter fyri tíð verður Micah 
Richards feldur í Newcastle-brots­

teiginum og so er aftur brotsspark. 
Svigarsonurin hjá Diego Maradona, 
Sergio Aguero, er tryggur og so er 
dysturin avgjørdur.

Stutt eftir málið kemur øði í 
grindina. Í horninum aftan fyri 
málið, sum Sergio Aguero akkurát 
hevur skorað í, má løgreglan leggja 
upp í. Tað er stutt millum viðhalds­
fólkini hjá liðunum báðum og 
vaktirnar hava nú ilt við at halda 
frástøðuna millum viðhaldsfólkini. 
Løgreglan leggur upp í og stutt eftir 
er alt sum tað skal verða aftur. 

Newcastle minkar um munin í 
evstu løtu, men tað bilar minni, tí 
Manchester City hevur enn eina 
ferð í ár greitt sína skyldu. Ein rími­
liga tryggur 3-1 sigur á Newcastle, 
sum tó hevði møguleikar at skapa 
ein meiri spennandi dyst.

Eitt meistaraboð
Tað var sól og heitt undan dystinum, 

men nú er klokkan skjótt fimm 
og sólin er farin at ferðast kring 
heimin og verður ikki aftur fyrr enn 
sunnudagin. Tað er kalt og myrkt 
og fólk skunda sær heim.

Við høvðusinngongina til leik­
vøllin stendur ein maður og selur 
plakatir. Hendan plakatin kostar 
beint undir tjúgu krónur og hevur 
heitið, »Derby massacre«. Hon gjørd 
til Manchester City-viðhaldsfólkini, 
ið vilja minnast 6-1 sigur á Man­
chester United á Old Trafford fyrr 
í hesum kappingarárinum.

Manchester City hevur bara 
mist tvey stig í ár og liggur fimm 
stig framman fyri grannarnar úr 
Manchester United. Breiddin á lið­
num er nærmast óhugnalig og held­
ur liðið fram við at skjóta mál, sum 
tí lystir, so man tað bila minni, at 
eingi chips eru í hálvleikinum.

Premier league

Van persie skoraði aftur
Robin van Persie skoraði aftur fyri Arsenal, tá teir 
tíðliga leygardagin vunnu 2-1 á Norwich. Arsenal 
hevur nú vunnu fimm á rað í Premier League

66% av málunum
Robin van Persie hevur skorað ella lagt upp til 38 av 
teimum 58 málunum, Arsenal hevur skotið í kalendara
árinum 2011. Tað eru 66 prosent av málunum.

Enska Barclays Premier League
nr. 	 lið	 dystir	 vunni	 javnt	 tapt	 mál	 stig

1 	 Manchester City 	 12 	 11 	 1 	 0 	 42-11 	 34 
2 	 Manchester United 	 12 	 9 	 2 	 1 	 29-12 	 29
3 	 Newcastle 	 12 	 7 	 4 	 1 	 18-11 	 25 
4 	 Chelsea 	 12 	 7 	 1 	 4 	 25-17 	 22
5 	 Tottenham 	 10 	 7 	 1 	 2 	 21-15 	 22 
6 	 Liverpool 	 12 	 6 	 4 	 2 	 16-11 	 22
7 	 Arsenal 	 12 	 7 	 1 	 4 	 25-22 	 22 
8 	 Aston Villa 	 11 	 3 	 6 	 2 	 16-15 	 15
9 	 Queens Park Rangers 	 12 	 4 	 3 	 5 	 13-22 	 15 
10 	 West Bromwich 	 12 	 4 	 2 	 6 	 11-17 	 14
11 	 Norwich 	 12 	 3 	 4 	 5 	 17-20 	 13 
12 	 Everton 	 11 	 4 	 1 	 6 	 13-16 	 13
13 	 Swansea 	 12 	 3 	 4 	 5 	 12-16 	 13 
14 	 Stoke 	 12 	 3 	 3 	 6 	 10-22 	 12
15 	 Sunderland 	 12 	 2 	 5 	 5 	 14-13 	 11 
16 	 Fulham 	 12 	 2 	 5 	 5 	 14-15 	 11
17 	 Wolverhampton 	 12 	 3 	 2 	 7 	 13-20 	 11 
18 	 Bolton 	 12 	 3 	 0 	 9 	 19-29 	 9
19 	 Blackburn 	 12 	 1 	 4 	 7 	 16-27 	 7 
20 	 Wigan 	 12 	 1 	 3 	 8 	 10-23 	 6

Umstríddi italiumaðurin, Mario Balotelli, er flúgvandi í løtuni


